 ՀԻՄՆԱՎՈՐՈՒՄ
[bookmark: _Hlk138925487]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը. 
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու ՀՀ կառավարության որոշման նախագծի ընդունումը պայմանավորված ՀՀ վարչապետի 2023 թվականի հուլիսի 24-ի № 02/16.4/25207-2023 հանձնարարականի կատարումն ապահովելու անհրաժեշտությամբ:

2. Ընթացիկ իրավիճակը և խնդիրները.
[bookmark: _Hlk141696814]1058-31002 «ՀՀ էկոնոմիկայի նախարարության շենքային պայմանների բարելավում» միջոցառման շրջանակներում ՀՀ էկոնոմիկայի նախարարությանը հատկացված տարեկան գումարի չափը կազմում է 238,876.0 հազար դրամ:
ՀՀ էկոնոմիկայի նախարարության և «Ստարմալե» ՍՊԸ-ի հետ 24,554.7 հազար դրամ գումարով վարչական շենքի սանհանգույցների վերանորոգման աշխատանքների կատարման պայմանագիրը կնքման փուլում է: 
[bookmark: _Hlk132796124]ՀՀ էկոնոմիկայի նախարարության Ա և Բ վարչական շենքի հիմնանորոգման աշխատանքների համար ձեռք են բերվել ոչ բնակելի անշարժ գույքի կառավարման ծառայություններ /չափագրման աշխատանքներ/, շենքերի տեխնիկական ստուգման ծառայություններ /սեյսմիկ եզրակացության տրամադրման ծառայություն/, փորձարարական մշակման ծառայություններ /տեխնիկական առաջադրանքի կազմման ծառայություն/ և տվյալների տրամադրման ծառայություններ /տեխնիկատնտեսական եզրակացություն/: Նախագծա-նախահաշվային փաստաթղթերի առկայության դեպքում կհայտարարվի Նախարարության մասնաշենքի հիմնանորոգման աշխատանքների ձեռքբերման մրցույթը: Նախատեսված 238,876.0 հազար դրամը մինչև տարեվերջ հնարավոր չէ ծախսել, նախնական հաշվարկներով 50,000.0 հազ. դրամը միանշանակ չի ծախսվելու, ուստիև առաջարկում ենք նշված գումարը ուղղել պահուստային ֆոնդ:

3. Կարգավորման նպատակը և բնույթը.
	Որոշման նպատակն է ապահովել պետական բյուջեի միջոցների արդյունավետ օգտագործումը:

4. Նախագծի մշակման գործընթացում ներգրավված ինստիտուտները և անձինք.
	Սույն նախագիծը մշակվել է Էկոնոմիկայի նախարարության կողմից: 

5. Ակնկալվող արդյունքը.
Նախագծով առաջարկվում է 2023 թվականի բյուջեով 1058 «Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի 31002 «ՀՀ էկոնոմիկայի նախարարության շենքային պայմանների բարելավում» միջոցառման իրականացման համար նախատեսված գումարներից 50,000.0 հազ. դրամը  ուղղել ՀՀ կառավարության պահուստային ֆոնդ։

6. Կապը ռազմավարական փաստաթղթերի հետ.
	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու ՀՀ կառավարության որոշման նախագիծը չի բխում ռազմավարական փաստաթղթերից:

7. Այլ տեղեկություններ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու ՀՀ կառավարության որոշման նախագիծն ընդունելու կապակցությամբ պետական բյուջեում ծախսերի կամ եկամուտների ավելացում կամ նվազեցում չի նախատեսվում:
